
Talamdan sa 
Mga Mensahe alang sa Full-time Training 

sa Spring Term sa 2026 

------------------------------------------- 

LINANGKOB NGA HISGOTANAN: 
 ANG MAHINUNGDANONG MGA PUNTO SA KAMATUORAN SA MGA SULAT NI PABLO— 

UNA UG IKADUHANG TESALONICA 
Mensahe 9 

Ang Kaluwasan diha sa Pagbalaan sa Espiritu 

Basahong Kasulatan: 1 Tes. 4:3-5; 5:23; 2 Tes. 2:13 

I. Lalom gyod untang masilsil sa panumdoman natong tanan ang kalabot sa pamulong 
kaluwasan diha sa pagbalaan—1 Tes. 4:3-5; 5:23; 2 Tes. 2:13: 
A. Usa kini sa labing kusganong mga pamulong sa tibuok Bag-ong Tugon. 
B. Kay gigamit man ni Pablo kining pamulonga, kinahanglang duna tay pinadayag ug pagkaamgo sa 

kamatuorang gipakalawas niini. 
II. Dunay mahinungdanong mga versiculo nga naghisgot sa pagbalaan: 

A. “Angay man kini Niya, nga maoy gibuhatan sa tanang butang ug maoy nagbuhat sa tanang butang, 
nga magdalag daghang anak ngadto sa himaya, aron mahingpit ang Mag-uugda sa ilang kaluwasan 
pinaagi sa mga pag-antos. Kay Siya nga nagbalaan ug ang mga gibalaan iya tanan sa Usa, tungod 
niana dili Siya maulaw nga mongalan kanilag mga igsoon”—Heb. 2:10-11. 

B. “Nga gipili sumala sa nahibaloan nang daan sa Dios Amahan diha sa pagbalaan sa Espiritu ngadto 
sa pagsugot ug sa pagsablig sa dugo ni Jesucristo”—1 Ped. 1:2. 

C. “Itugyan karon ang inyong mga bahin ingon nga mga ulipon sa pagkamatarong ngadto sa 
pagkabalaan”—Rom. 6:19b. 

D. “Duna na moy bunga ngadto sa pagkabalaan, ug ang sangpotanan, kinabuhing walay 
kataposan”—v. 22b. 

E. “Balaana sila diha sa kamatuoran; ang Imong pulong kamatuoran man”—Juan 17:17. 
III. Usa ra ang pagbalaan, apan dunay tulo ka aspeto; makita gyod unta nato ang tulo ka aspeto 

sa pagbalaan diha sa Kasulatan: 
A. Una, naa ang pagbalaan sa Espiritu sa pagpangita sa piniling katawhan sa Dios sa wala pa sila 

maghinulsol—1 Ped. 1:2. 
B. Ikaduha, naa ang pagbalaan pinaagi sa dugo ni Cristo sa dihang nituo na ang magtutuo—Heb. 

13:12; 9:13-14; 10:29. 
C. Ikatulo, naa ang pagbalaan sa Espiritu sa disposisyon sa tibuok Cristohanong kinabuhi sa 

magtutuo—Rom. 15:16b; 6:19, 22. 
IV. Sukad sa panahon nga gitawag ta, nagsugod nag buhat ang nagbalaang Espiritu sa 

“paghimong anak” sa Dios kanato, aron mahimo tang mga anak sa Dios—8:15, 23; Gal. 4:5; 
Efe. 1:5: 
A. Nagpadayon sa walay paghunong ang pagbalaan aron himoong anak ang piniling katawhan sa 

Dios. 
B. Giimbento nato ang pulong sonize (himoong anak) sa pagpatin-aw sa kahikayan sa buhat sa Dios 

sa pagbalaan aron himoon tang mga anak Niya sa hingpit gyod. 
C. Ang pagbalaan mao ang paghimo kanatong mga anak sa Dios: 

1. Sa dihang gibalaan ta, gihimo tang anak. 
2. Gibasi kini sa Efeso 1:4-5 ug Mga Hebreohanon 2:10-11. 

D. Nag-agad gyod pag-ayo sa pagbalaan ang pagkaanak. 



 

E. Gidala sa Dios ang daghang anak Niya ngadto sa himaya pinaagi sa iya-sa-disposisyon nga 
pagbalaan ni Cristo kanato, sugod sa pag-anak pag-usab kanato ug sa tibuok Cristohanong 
kinabuhi nato—Bug. 1:6; 4:11: 
1. Nagsige pa gihapon ang pagbalaan kanato kay wala pa man ta hingpit nga makasulod sa 

himaya. 
2. Usa ka adlaw niana hingpit na tang maanaa sa himaya; kanang hingpit nga pagsulod sa 

himaya mao unya ang pagkahingpit sa pagbalaan sa Dios kanato—Rom. 6:19, 22; Heb. 12:14; 
1 Ped. 1:2. 

V. Ang kataposang aspeto sa pagbalaan mao ang pagbalaan sa Espiritu sa atong disposisyon—1 
Cor. 1:30; 1 Tes. 4:3-4, 7; 2 Tes. 2:13: 
A. Iya-sa-posisyon ang pagbalaan kanato pinaagi sa dugo ni Cristo: 

1. Giusab sa dugo ni Cristo ang atong posisyon aron mabalaan ta. 
2. Mao kana ang iya-sa-posisyon nga aspeto sa pagbalaan sa Dios. 

B. Ang paghimo kanatong bag-ong binuhat magsugod sa pag-anak pag-usab ug magpadayon sa 
tibuok Cristohanong kinabuhi nato pinaagi sa pagbalaan sa Espiritu sa atong disposisyon—2 Cor. 
5:17; Bug. 3:14; 1 Ped. 1:3, 23. 

C. Ang pagbalaan sa disposisyon pagpadayon man sa nagpadayong buhat sa pag-anak pag-usab sa 
mga magtutuo—Tito 3:5: 
1. Ang pagkahimugso nato mao ang pag-anak pag-usab kanato, ug ang pagtubo nato mao ang 

pagbalaan sa atong disposisyon. 
2. Gibalaan sa Dios karon ang Iyang gipanganak. 
3. Padayon tang gibag-o sa Espiritu sa pagbalaan Niya kanato aron motubo ta sa kinabuhi. 
4. Dili lang kay gitul-id ta sa Espiritu, kondili giumol sab: 

a. Gitul-id una ta sa Espiritu sa gawas, unya gisangkapan ta sa diosnong elemento sa sulod, 
gituhopan ta sa kadato ni Cristo ug giumol ta sa kadato Niya ingon nga mga inug-umol. 

b. Ang tinuod nga pagbalaan pagtul-id ug pag-umol man. 
c. Gibalaan ta sa Espiritu dili sa pagtul-id ra kanato kondili sa pagsangkap sab kanato sa 

Iyang mga bahing inug-umol, sa Iyang kadato, sa Iyang diosnong elemento. 
D. Gibalaan ta sa Espiritu sa atong disposisyon aron mabag-o ang mga magtutuo isip bag-ong 

kabuhatan sa Dios—v. 5; Rom. 12:2b; 2 Cor. 4:16: 
1. Nagkinahanglan sa pagdugang og bag-ong elemento ang pagbag-o. 
2. Ang pagbag-o sama rag kahulogan sa pagbalaan. 

E. Ang pagbalaan sa Espiritu sa atong disposisyon pagtransporma man sa Ginoo sa mga 
magtutuo—3:18; Rom. 12:2: 
1. Pagpadayon sa pag-anak pag-usab ang pagbag-o, ug resulta sa pagbag-o ang pagtransporma. 
2. Nagpakita kini kanato nga may kalabotan sab sa pagbalaan ang pagtransporma: 

a. Ang pagbalaan sa Espiritu sa atong disposisyon gituman pinaagi sa pagbag-o, nga 
moresulta sa pagkatransporma. 

b. Pulos bahin sa kahikayan sa pagbalaan ang pagbag-o ug pagtransporma. 
F. Mahingpit sa pagkahimaya sa mga magtutuo ang pagbalaan sa Espiritu sa atong disposisyon: 

1. Sa 1 Tesalonica 5:23 gipadayag ni Pablo ang tinguha nga mabalaan, sa ato pa, madala ngadto 
sa himaya, ang tibuok natong pagkatawo,. 

2. Nag-agad sa pagkabalaan nato ang pagkaanaa nato sa himaya: 
a. Paingon na tang gidala ngadto sa himaya pinaagi sa nagbalaang buhat sa Espiritu. 
b. Labi tang gibalaan, labi sab tang makasulod sa himaya. 
c. Ang hingpit nga pagkabalaan nato, dili lang sa atong espiritu kondili sa atong kalag sab ug 

bisan ngani sa atong lawas, nagpasabot nga naumol na pag-usab sa diosnong elemento 
ang tibuok natong pagkatawo. 

d. Maumol pag-usab, bug-os nga mabalaan, ang atong espiritu, kalag, ug lawas, ug kana 
unya ang pagkahimaya nato.  

3. Inanay nga kahikayan sa paghimaya ang pagbalaan: 
a. Labi tang gibalaan, labi sab tang mabalaan ug labi nga mabati nato nga naa ta sa himaya. 
b. Mahingpit sa pagkahimaya sa mga magtutuo ang pagbalaan. 

G. Ang pagbalaan sa Espiritu sa atong disposisyon pagkompleto man sa pagkaanak nato sa Dios sa 
pagpili sa mga magtutuo; gipamatud-an kini sa Efeso 1:4-5: 
1.  “Paghimong anak” ang pagbalaan. 
2. Alang sa paghimo sa Dios og mga anak ang pagbalaan.  
3. Mosangpot  kun moresulta sa pagkaanak ang pagbalaan. 
4. Ang pagbalaang gipahimuslan nato dili pag-usab lang sa atong posisyon kondili pag-umol 

sab sa atong disposisyon aron “himoong anak” ang tibuok pagkatawo nato. 
VI. Sa 2 Tesalonica ang labing mahinungdanong versiculo mao ang 2:13: “Gipili mo sa Dios sukad 

sa sinugdan ngadto sa kaluwasan diha sa pagbalaan sa Espiritu ug pagtuo sa kamatuoran”: 
A. Naglakip ang kaluwasan sa Dios dili lang sa kaluwasan gikan sa walay kataposang pagkalaglag 

kondili sa hingpit ug kompletong kaluwasan sa Dios—1 Ped. 1:5: 
1. Sa walay kataposang kaluwasan walay kataposan ang tanang epekto, kaayohan, ug mga 

lugwa, nga nipatigbabaw sa mga kahimtang ug mga paglimiti sa panahon—Heb. 5:9. 
2. Naa sa tulo ka hugna ang hingpit nga kaluwasan sa Dios: ang sinugdang hugna—ang hugna 

sa pag-anak pag-usab; ang nag-uswag nga hugna—ang hugna sa pagkatransporma; ang 
nagkompletong hugna—ang hugna sa pagkahimaya—1 Cor. 6:11; Rom. 5:10; Fil. 3:21. 

3. Naglakip ang kaluwasan sa Dios sa kaluwasan gikan sa daghang butang sa kinabuhi nato 
adlaw-adlaw ug sa kaluwasan sa atong kalag, nga magluwas nato gikan sa iya-sa-
dispensasyong silot—1:19, 28; 2:12; Luc. 21:36; Bug. 3:10; 1 Tes. 5:9; 1 Ped. 1:9. 

B. Naa sa pagbalaan sa Espiritu ang kaluwasan sa Dios—2 Tes. 2:13: 
1. Kon buot tang makapahimulos ug makaambit sa kompletong kaluwasan sa Dios, 

kinahanglang naa ta sa pagbalaan sa Espiritu. 
2. Nagpuyo ang Espiritu kanato aron hingpit tang balaanon, igahin, alang sa tuyo sa Dios—

1 Tes. 1:6; 4:8; Heb. 12:14. 
3. Gibutang ta sa Dios sa kahikayan sa pagbalaan, nga may kalabotan sa pagtransporma—1 Tes. 

5:23; Rom. 12:2; 2 Cor. 3:18. 
4. Alang sa pagbalaan kanato ang “Iyang Espiritu Santo,” aron himoon tang Dios diha sa 

kinabuhi ug kinaiya apan dili sa ranggo sa pagka-Dios—1 Tes. 4:8; Efe. 1:4. 
5. Gihimo tang balaan sa Dios sa pagpaambit sa Iyang Kaugalingon, nga Balaan, kanato aron 

matuhopan ug masuropan ang tibuok natong pagkatawo sa balaang kinaiya Niya—1 Ped. 
1:15-16. 

C. Ang kaluwasan diha sa pagbalaan pagtuo sab sa kamatuoran, sa ato pa, sa pulong nga 
kamatuoran; nitakdo kini sa pulong sa Ginoo sa Juan 17:17—itandi sa 2 Tes. 2:13; Col. 1:5: 
1. Labi tang makakita sa kamatuoran, sa realidad, nga gipadayag sa Bag-ong Tugon, labi sab 

tang makasinati sa pagbalaan—1 Tim. 2:4; 2 Tim. 2:15, 25. 
2. Subjectibo ang mabalaan sa pagtuo sa kamatuoran; nagpasabot kini nga gituman diha sa 

subjectibong pagkaamgo nato sa kamatuoran ang kaluwasan sa Dios diha sa pagbalaan—
Juan 17:17, 19. 

D. Gitawag ta sa Dios diha sa pagbalaan sa Espiritu ug sa pagtuo sa kamatuoran pinaagi sa 
ebanghelyo “ngadto sa pagpakabaton sa himaya sa atong Ginoong Jesucristo” (2 Tes. 2:14); ang 
kaluwasan diha sa pagbalaan sa Espiritu ug sa pagtuo sa kamatuoran maoy paagi, ug ang 
pagpakabaton sa himaya sa atong Ginoong Jesucristo maoy tumong (Heb. 2:10). 

